
GOUVÈNÈ CUOMO ANONSE NOUVO SANT ANALIZ KRIM NAN KONTE NIAGARA, 

DÈNYE NAN SÈT KE ETA NEW YORK TE SIPÓTE 
 

Nouvo sant lan ap ede lapolis, pwosekitè yo pi efikasman, rezoud, redwi ak 
anpeche krim 

 
Teknoloji ak ekipman pou Sant lan te sipòte pa $164,000 envestisman eta 

 

 

Gouvènè Andrew M. Cuomo jodia te anonse ouvèti yon nouvo Sant Analiz Krim modèn 
nan vil Niagara Falls ki etann nan rezo pataj done entelijans inove New York pou rive 
nan fwontyè Kanadyen. Sant lan – youn nan sèt ki sipòte pa Eta New York an 
patenarya avèk ajans lapolis – ede lapolis, pwokirè, pwobasyon ak libète pwovizwa nan 
devlope enfòmasyon kap pèmèt yo pou pi byen ankete, redwi ak anpeche krim. 
 

"Laj dijital te inogire nan yon kantite san parèy done ki kounye a ap pèmèt lapolis 
devlope tandans ak analiz modèl krim," Gouvènè Cuomo te deklare. "Sant Analiz Krim 
Niagara a se dènye egzanp sou efò nou nan tout eta pou pèmèt anketè yo travay pi 
byen ak pi efikas lè li kesyon pou rezoud krim epi fè kominote yo vin pi ansekirite." 
 

Sant Analiz Krim Niagara lokalize nan Depatman Lapolis Niagara Falls, e li reprezante 
yon patenarya pami Lapolis Niagara Falls, Biwo Cherif Konte Niagara, Biwo Avoka 
Distri Konte Niagara ak Divizyon Sèvis Jistis Kriminèl eta. Grasa yon envestisman 
$164,000 eta pou teknoloji ak ekipman, etablisman an gen ladan yon miray videyo12-
pye pa 6½-pye ki montre plizyè sous enfòmasyon, enkli yon òdinatè ki ede deplwaye 
jounal ak videyo apati kamera siveyans pibik.  
 

Sant lan gen kòm anplwaye de espesyalis nan analiz krim ak de ofisye entelijans ki sou 
teren an ke Biwo DA ak Cherif ak Lapolis Niagara Falls anplwaye. Pèsonèl la gen aksè 
a yon laj varyete enfòmasyon ke yo fè sentèz epi konpile – souvan nan tan reyèl – e 
apresa yo transmèt enfòmasyon sa bay anketè yo ki sou teren an pou rezoud krim lan. 
Pèsonèl la devlope tou analiz detaye ak kat krim nan "zòn cho yo" epi rele pou sèvis, 
pèmèt ajans yo deplwaye nan fason ki pi efikas anplwaye pèsonèl, epi sipòte pwokirè 
yo pandan yap prepare pou jijman. 
 

Anplwaye Sant Niagara ka gen aksè a enfòmasyon ki soti nan Lapolis Niagara Falls, 
Biwo Cherif la, Biwo Avoka Distri, Depatman Pwobasyon Konte Niagara, ak depatman 
lapolis nan Lockport ak North Tonawanda. Menm jan avèk lòt sant yo nan eta, 
etablisman Niagara sou sipèvizyon yon komisyon ofisyèl lapolis lokal ak yon 

reprezantan ki soti nan Divizyon Sèvis Jistis Kriminèl. 
 

Lòt sant yo lokalize nan konte Erie, Monroe, Onondaga, Broome ak Albany, e yon 
setyèm sant ap toutafè fonksyonèl nan fen ete a nan konte Franklin, sèvi konte sa 
ansanm avèk kat lòt nan North Country: Clinton, Essex, Jefferson ak St. Lawrence. 
Sant Niagara Center, ansanm avèk Sant North Country a, ap bay ajans lapolis yo 
resous anplis pou amelyore sekirite fwontyè entènasyonal eta.  
 

Komisyonè Egzekitif Adjwen Divizyon Sèvis Jistis Kriminèl Michael C. Green te 
deklare, "Nou te wè nan pratik kijan modèl sant analiz krim lan travay. Sant sa yo te 
ede lapolis fè tout bagay apati nan rezoud asasinay pou ede lokalize yon pasyan sante 
mantal ki sove. E pandanke pa gen ranplasman pou bon travay lapolis nan metòd 
ansyen an, sant yo ap sèvi kòm yon resous inestimab ke ofisye yo ka itilize pou pote 
ankèt yo a yon rezolisyon rapid."  
 

Senatè Eta Rob Ortt te deklare, "Gen yon Sant Analiz Krim nan Konte Niagara se yon 
lòt zouti enpòtan pou ede lapolis nan pwoteje kominote a. Lap bay ajans yo 
enfòmasyon enpòtan pratikman anmenmtan lè yap fè aktivite ilegal la. Finalman, sant 
sa ap ede diminye sou krim, epi ede anketè yo rive nan konklizyon pi efikasman." 
 

Manm Asanble John Ceretto te deklare, "Sant Analiz Krim Konte Niagara ap bay kò 
lapolis brav nou an zouti pou ede yo lite kont krim – zouti kap pwouve l presye sou 
fwontyè entènasyonal ak nan laj dijital. Sant la ap pèmèt ofisyè nou yo isit la nan Konte 
Niagara pou yo pwo-aktif epi kenbe rezidan nou yo ansekirite. Nou dwe kontinye bay 
lapolis lokal la zouti ki nesesè pou pwoteje kominote nou an." 
 

Majistra Niagara Falls Paul Dyster te deklare, "Kòm kriminèl yo ap vini pi sofistike 
zouti ke nou bay lapolis la dwe kontinye evolye. Koleksyon efikas, analiz ak pataje 
enfòmasyon enpòtan pou asire sekirite kominote nou yo. Ouvèti jodia Sant Analiz Krim 
Niagara ap plis ranfòse patenarya nou avèk eta ansanm avèk ajans lapolis lokal yo nan 
amelyore kapasite nou pou itilize analiz avanse pou kenbe mechan yo." 
 

Sipèp-entandan Lapolis Niagara Falls E. Bryan DalPorto te deklare, "Depatman an 
mwen an angaje pou bay yon kominote ki pi ansekirite epi lite kont krim nan tout Konte 
Niagara. Teknoloji dènye kri Sant lan ak analiz krim nan tan reyèl ap bay moun kap lite 
kont krim yo takitik ki pi nesesè ak strateji endispansab sou moun sila yo ki swete fè 
aktivite ilegal nan katye nou yo. Depatman Lapolis Niagara Falls onore pou l fè 
patenarya avèk kòlèg lapolis nou yo e remèsye Gouvènè Cuomo ak DCJS pou lidèchip 
ak sipò lapolis nan Konte Niagara ak toupatou nan eta." 
 

Eta envesti apeprè $5.5 milyon chak ane nan anplwaye ak teknoloji pou sipòte rezo 
Sant Analiz Krim nan. Anplis pou yo konekte youn avèk lòt, sèt sant yo ke eta sipòte 
gen aksè avèk enfòmasyon ki sipòte lokalman sant yo nan konte Nassau, Suffolk ak 
Westchester. Lapolis Eta New York, Depatman Koreksyon ak Sipèvizyon Kominote Eta, 
Depatman Motè Veyikil, ak Depatman Pwobasyon federal ap otorize egalman tout sant 
ke eta sipòte pou gen aksè a enfòmasyon yo kenbe. Rezo sa bay rezilta nan preske 70 

pousan nan tout done krim nan eta andeyò Vil New York aksesib pou taktik, stratejik ak 
analiz administratif ak diseminasyon. 
 

Sant Analiz Krim nan te bay lapolis ak pwokirè yo enfòmasyon ki presye. Pa egzanp:  
 

•Sant Analiz Krim Erie te bay enfòmasyon enpòtan nan tan reyèl pou otorite yo 
redwi yon sispèk omisid nan Buffalo nan Mas 2013. Sant Analiz la te ede detektif 
yo idantifye rapidman yon sispèk nan asasinasyon brital yon fi ki gen laj 38 lane 
ke yo te bat nan yon kondisyon grav epi limen dife sou li. Travay sant lan te ede 
lapolis mete lamen sou kriminèl la nan yon estasyon bis Rochester apeprè twa-
zèdtan apre ke yo te rapòte omisid la. 
 

• Temwayaj yon analis nan Sant Krim Albany te ede pou fè kondane de gason ki 
te angaje nan fè yon asasinay lè yo te touye yon gason inosan nan Desanm 
2013. Analis la te itilize dosye telefòn pòtab pou montre mouvman de mesye yo 
touswit anvan asasinay la, kidonk demanti eskiz yo; yo te jwenn toulède mesye 
yo koupab nan Me 2015 epi kondane yo a 25 ane pou rive a prizon avi. 
 

• Anplwaye Sant Analiz Krim Monroe te jwe yon wòl enpòtan nan rezoud 
kidnaping de moun yo nan 2015. Yon analis te itilize medya sosyal pou idantifye 
yon sispèk nan yon ka. Pandake lapolis tap kesyone moun nan, envestigasyon 
analis la nan tan reyèl te kondwi nan entèvyou ak detèmine ke viktim yo te 
kidnape pa manm yo ki nan yon gang lokal. Sa a ansanm avèk lòt enfòmasyon te 
devlope pa analis la ki te pèmèt anketè yo idantifye kote yo te kenbe viktim yo. 
Lapolis te ansèkle kay la epi libere viktim yo, toulède te gen blesi enpòtan nan 
men ravisè yo. Si se pat pou aksyon rapid sa, ka te ka pwobableman abouti a 
yon doub ankèt pou omisid. Travay analis la te ede lapolis arete sis moun ki an 
koneksyon avèk ka. 

 
 
Cherif Konte Niagara James Voutour te deklare, "Rasanble done krim ak bon jan 
kalite analiz se avni lapolis. Lapolis dwe konnen kote yo soti ak kote yo prale. Sant 
Analiz Krim lan ap pèmèt lidè yo nan lapolis gen pratikman, yon repons imedyat a 
pwoblèm krim yo, kondwi a deplwaman pwo-aktif reosus valab yo." 
 
Avoka Distri Konte Niagara Michael J. Violante te deklare, "Egzamine atravè anpil 
enfòmasyon nou genyen ki disponib jodia se pa yon travay ki fasil. Analis krim yo kap 
travay nan sant sa yo fòme pou remake tandans ak detay ki enpòtan pou efektivman 
ankete epi finalman pouswiv ka yo. Prezans yo nan travay isit la, toupre fwontyè 
entènasyonal la, ap yon atou valab pou biwo m ak lapolis toupatou nan lwès New York." 
 
Sant Analiz Krim ansanm avèk analis yo te gen rekonesans òganizasyon entènasyonal 
ak nasyonal pou itilizasyon inove teknoloji ak kalite travay yo, enkli Asosyasyon 
Entènasyonal Analiz Entelijans Lapolis pou Sant Dijtal Gouvènman ak Kominote Dijital 
yo, Asosyasyon Entènasyonal Analiz Krim, ak Nouvèl Sekirite Gouvènman. 

Divizyon Sèvis Jistis Kriminèl Eta New York (www.criminaljustice.ny.gov)se yon ajans 
sipò jistis kriminèl plizyè-fonksyon ki gen yon varyete responsabilite, enkli fòmasyon 
lapolis; koleksyon ak analiz done krim nan tout eta; antretyen enfòmasyon istwa 
kriminèl ak dosye anprent; kontwòl administratif nan bank done ADN eta, an patenarya 
avèk Lapolis Eta New York; finanse ak kontwole pwobasyon ak gwogram koreksyon 
kominotè; administrasyon fon jistis kriminèl eta ak federal; soutni ajans yo ki gen rapò 
avèk jistis kriminèl nan eta; ak administrasyon rejis delenkan seksyèl eta. 

